
№12№12

dekabrdekabr

ISSN: 3060-463X

20252025



Elektron nashr, 1115 sahifa.
2025-yil, dekabr

Bosh muharrir: 
Zokirova Nodira Kalandarovna, iqtisodiyot fanlari doktori, DSc, professor

Bosh muharrir o‘rinbosari:
Shakarov Zafar G‘afforovich, iqtisodiyot fanlari bo‘yicha falsafa doktori, PhD, dotsent

Tahrir hay’ati:
Abduraхmanov Kalandar Xodjayevich, O‘z FA akademigi, iqtisodiyot fanlari doktori, professor 
Sharipov Kongratbay Avezimbetovich, texnika fanlari doktori, professor 
Maxkamov Baxtiyor Shuxratovich, iqtisodiyot fanlari doktori, professor
Abduraxmanova Gulnora Kalandarovna, iqtisodiyot fanlari doktori, professor 
Shaumarov Said Sanatovich, texnika fanlari doktori, professor 
Turayev Bahodir Xatamovich, iqtisodiyot fanlari doktori, professor 
Nasimov Dilmurod Abdulloyevich, iqtisodiyot fanlari doktori, professor 
Allayeva Gulchexra Jalgasovna, iqtisodiyot fanlari doktori, professor 
Arabov Nurali Uralovich, iqtisodiyot fanlari doktori, professor 
Maxmudov Odiljon Xolmirzayevich, iqtisodiyot fanlari doktori, professor 
Xamrayeva Sayyora Nasimovna, iqtisodiyot fanlari doktori, professor 
Bobonazarova Jamila Xolmurodovna, iqtisodiyot fanlari doktori, professor 
Irmatova Aziza Baxromovna, iqtisodiyot fanlari doktori, professor 
Bo‘taboyev Mahammadjon To‘ychiyevich, iqtisodiyot fanlari doktori, professor
Shamshiyeva Nargizaxon Nosirxuja kizi, iqtisodiyot fanlari doktori, professor, 
Xolmuxamedov Muhsinjon Murodullayevich, iqtisodiyot fanlari nomzodi, dotsent 
Xodjayeva Nodiraxon Abdurashidovna, iqtisodiyot fanlari nomzodi, dotsent
Amanov Otabek Amankulovich, iqtisodiyot fanlari bo‘yicha falsafa doktori (PhD), dotsent 
Toxirov Jaloliddin Ochil o‘g‘li, texnika fanlari bo‘yicha falsafa doktori (PhD) 
Qurbonov Samandar Pulatovich, iqtisodiyot fanlari bo‘yicha falsafa doktori (PhD) 
Zikriyoyev Aziz Sadulloyevich, iqtisodiyot fanlari bo‘yicha falsafa doktori (PhD) 
Tabayev Azamat Zaripbayevich, iqtisodiyot fanlari bo‘yicha falsafa doktori (PhD)
Sxay Lana Aleksandrovna, iqtisodiyot fanlari bo‘yicha falsafa doktori (PhD), dotsent
Ismoilova Gulnora Fayzullayevna, iqtisodiyot fanlari nomzodi, dotsent 
Djumaniyazov Umrbek Ilxamovich, iqtisodiyot fanlari nomzodi, dotsent 
Kasimova Nargiza Sabitdjanovna, iqtisodiyot fanlari nomzodi, dotsent
Kalanova Moxigul Baxritdinovna, dotsent
Ashurzoda Luiza Muxtarovna, iqtisodiyot fanlari bo‘yicha falsafa doktori (PhD)
Sharipov Sardor Begmaxmat o‘g‘li, iqtisodiyot fanlari bo‘yicha falsafa doktori (PhD)
Sharipov Botirali Roxataliyevich, iqtisodiyot fanlari nomzodi, professor
Tursunov Ulug‘bek Sativoldiyevich, iqtisodiyot fanlari doktori (DSc), dotsent
Bauyetdinov Majit Janizaqovich, Toshkent davlat iqtisodiyot universiteti dotsenti, PhD
Botirov Bozorbek Musurmon o‘g‘li, Texnika fanlari bo‘yicha falsafa doktori (PhD)
Sultonov Shavkatjon Abdullayevich, Kimyo fanlari doktori, (DSc)
Joʻraeva Malohat Muhammadovna, filologiya fanlari doktori (DSc), professor.
Yusupov Maxamadamin Abduxamidovich, iqtisodiyot fanlari nomzodi (DSc), professor
Kalonova Moxigul Baxritdinovna, iqtisodiyot fanlari nomzodi (PhD), dotsent
Mirzayev Kulmamat Djanzakovich, iqtisodiyot fanlari nomzodi (DSc), professor.
Karimova Nilufar Sadirdin qizi, iqtisodiyot fanlari bo‘yicha falsafa doktori (PhD)
Norboyеv Odil Abrayеvich, iqtisodiyot fanlari bo‘yicha falsafa doktori (PhD), dotsent



05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Annotatsiya. Ushbu maqolada aglomeratsiyalarni boshqarish organi uchun konseptual strukturani shakllantirish 
bo‘yicha takliflar yoritilgan. Bunda xorijiy tajriba chuqur tahlil qilinib, O‘zbekiston sharoitiga moslashtirilgan boshqaruv 
konsepsiyasini ishlab chiqish bo‘yicha takliflar ilgari surilgan. Hozirgi amaliyotda qo‘llanilayotgan konsepsiyalarga 
qo‘shimcha va o‘zgartirishlar ilmiy asoslangan holda taqdim etilgan. Globallashuv jarayonida mintaqaviy boshqaruv 
elementlari tobora murakkablashib borayotganligi sababli mazkur mavzuni chuqurroq o‘rganish zarur.

Kalit so‘zlar: aglomeratsiya, urbanizatsiya, konsepsiya, boshqaruv, shaharlashish, iqtisodiyot, mintaqa iqtisodiyoti.
Abstract. This article discusses proposals for the formation of a conceptual framework for agglomeration governance 
bodies. In this context, foreign experience is thoroughly analyzed, and proposals are put forward for developing a 
governance concept adapted to the conditions of Uzbekistan. Scientifically grounded additions and amendments to the 
concepts currently applied in practice are presented. In the context of globalization, as elements of regional governance 
become increasingly complex, there is a need for a deeper study of this issue.

Keywords: agglomeration, urbanization, concept, governance, urban development, economy, regional economy.
Аннотация. В статье рассматриваются предложения по формированию концептуальной структуры органа 
управления агломерациями. При этом зарубежный опыт подвергнут глубокому анализу, а также выдвинуты 
предложения по разработке концепции управления, адаптированной к условиям Узбекистана. Дополнения 
и изменения к действующим на практике концепциям представлены на научно обоснованной основе. В 
условиях глобализации, когда элементы регионального управления становятся всё более сложными, возникает 
необходимость более глубокого изучения данной проблематики.

Ключевые слова: агломерация, урбанизация, концепция, управление, градостроительство, экономика, 
региональная экономика.

K I R I S H
Ma’lumki, bugungi kunda Toshkent shahri va unga tutash hududlarni o‘z ichiga qamrab olgan Toshkent 

aglomeratsiyasida jadal urbanizatsiya jarayonlari kuzatilmoqda. Tabiiy va mexanik o‘sish ta’sirida aholi 
sonining muttasil ortib borishi, transport oqimining kuchayishi, yangi uy-joylar qurilishi hajmining kengayishi 
hamda sanoatning rivojlanishi ekologiya, transport, shaharsozlik va investitsiya muhiti sohalarida o‘zaro bog‘liq 
masalalar majmuasini yuzaga keltirmoqda.

Mazkur jarayonlarning muhim omillaridan biri boshqaruv tizimining takomillashtirilishini taqozo etadi. 
Amaldagi boshqaruv tizimida transport, ekologiya, qurilish va ma’muriy hududlar — shahar hamda tumanlar 

alohida faoliyat yuritmoqda. 	 Bu esa ularning o‘zaro muvofiqlashtirilgan holda ishlashini kuchaytirish 
zaruratini ko‘rsatadi. Xususan, shahar va shahar atrofi transport marshrutlari o‘rtasidagi uyg‘unlikni 
ta’minlash, yagona chipta tizimini joriy etish, tirbandliklarni kamaytirish, yashil hududlarni kengaytirish, havo 
va suv sifatini yaxshilash, chiqindilarni samarali boshqarish kabi masalalar aglomeratsiya miqyosida yagona 
shaharsozlik rejasini ishlab chiqish va infratuzilma obyektlaridan oqilona foydalanishni talab etadi. Shuningdek, 
hududlarni kompleks rivojlantirish strategiyasini ishlab chiqish va uni amalga oshirish mexanizmlarini yanada 
takomillashtirish dolzarb ahamiyat kasb etadi.

Yuqoridagilardan kelib chiqqan holda, bizning fikrimizcha, transport, ekologiya, qurilish va investitsiya 
jarayonlari integratsiyalashgan holda boshqariladigan, Toshkent aglomeratsiyasining barqaror rivojlanishini 
ta’minlashga qodir yagona va vakolatli boshqaruv organining konseptual tuzilmasini ishlab chiqish maqsadga 
muvofiqdir.

M A V Z U G A  O I D  A D A B I Y O T L A R  S H A R H I
Aglomeratsiyalarni boshqarish bo‘yicha jahon tajribasi ko‘plab mutaxassislar tomonidan atroflicha 

o‘rganilgan. Xususan, Jack Brownning London’s “Mayor at 20: Governing a Global City in the 21st Century” 
asari London meriyasi faoliyatining 20 yilligiga bag‘ishlangan bo‘lib, unda Buyuk London Ma’muriyati (GLA)
ning transport va uy-joy sohalaridagi vakolatlari uch nafar mer — Livingston, Johnson va Khan davrlarida 
qanday amalga oshirilgani batafsil yoritilgan [1].

Vuchik Parij va uning boshqaruv tizimini metro, shahar atrofi poyezdlari (RER) hamda avtobuslar o‘rtasidagi 
muvozanatli integratsiyaning samarali namunasi sifatida baholab, bunday tizimlarning amal qilish tamoyillarini 
izohlaydi [2].

Rossiyalik mutaxassis A. Rijikovning nashr va asarlarida xalqaro institutlar, jumladan, 	 I D F M 
moliyalashtirish tizimi (fransuz kompaniyalari tomonidan to‘lanadigan transport solig‘i) hamda transport tizimini 
muvozanatli boshqarish tajribasi chuqur tahlil qilingan [3].

Shu bilan birga, O‘zbekistonda aglomeratsiyalarni boshqarish bo‘yicha jahon tajribasini iqtisodiy adabiyotlar 
asosida tizimli o‘rganish va umumlashtirish bo‘yicha izlanishlarni yanada faollashtirish zarurati mavjud.

T A D Q I Q O T  M E T O D O L O G I YA S I
Tadqiqot jarayonida tizimli tahlil, induksiya va deduksiya, qiyosiy tahlil hamda guruhlash usullaridan 

foydalanildi.

T A H L I L  V A  N A T I J A L A R
Jahon tajribasi shuni ko‘rsatadiki, aglomeratsiyalar uchun yagona boshqaruv tuzilmasining mavjudligi 

ularni samarali boshqarish hamda mutanosib ijtimoiy-iqtisodiy rivojlanishini ta’minlashda muhim ahamiyat 
kasb etadi. Bu borada Katta London ma’muriyati (Greater London Authority) tajribasi alohida e’tiborga molikdir. 
Ushbu tuzilma London uchun strategik mintaqaviy boshqaruv organi bo‘lib, uning faoliyati hududiy rejalashtirish, 
iqtisodiy rivojlanish, transport, politsiya faoliyati, yong‘in xavfsizligi, ekologiya hamda favqulodda vaziyatlarni 
boshqarish kabi muhim yo‘nalishlarni qamrab oladi.

Katta London 32 ta ma’muriy-hududiy birlik (boro) va London Sitini o‘z ichiga oladi hamda London meri 
va 25 kishidan iborat Assambleya tomonidan boshqariladi. Shundan 12 ta boro va London Siti ichki Londonni, 
qolgan 20 ta boro esa tashqi Londonni tashkil etadi.

London meri va Assambleya saylov asosida shakllantiriladi, Katta London ma’muriyati esa doimiy 
faoliyat yurituvchi ijro etuvchi tuzilma hisoblanadi. Ma’muriyatning moliyaviy asosi Buyuk Britaniya budjetidan 
ajratiladigan mablag‘lar hamda munitsipal soliqlar hisobidan shakllanadi. Uning faoliyati strategik yondashuvga 
asoslanib, asosiy ustuvor yo‘nalishlar 2004-yilda qabul qilingan 2031-yilgacha mo‘ljallangan London rejasida 
belgilab berilgan.

Katta London ma’muriyati yagona rivojlanish strategiyasini ishlab chiqish, tumanlarning ijtimoiy-iqtisodiy 
rivojlanishini muvofiqlashtirish hamda boshqaruvning shaffofligini ta’minlash orqali boshqaruv samaradorligini 
oshirishga xizmat qilmoqda.

Aglomeratsiyalar faoliyati samaradorligini yuksaltirishda Fransiyaning transport sohasidagi tajribasi ham 
muhim ahamiyatga ega. Parij va unga tutash hududlarni qamrab olgan Île-de-France Mobilités davlat organi 12 
milliondan ortiq aholiga ega butun aglomeratsiya uchun yagona transport siyosatini belgilaydi, tariflarni o‘rnatadi 
va metro, RER (shahar atrofi elektrlashtirilgan poyezdlari), avtobus, tramvay hamda poyezdlar faoliyatini 
muvofiqlashtiradi. Ushbu tashkilot transport tizimini bevosita boshqarmasdan, balki RATP (Parij jamoat 
transporti kompaniyasi) va SNCF (Milliy temir yo‘l kompaniyasi) kabi operatorlar faoliyatini muvofiqlashtiradi, 
chipta sotuvini tashkil etadi hamda marshrutlar bo‘yicha axborotni real vaqt rejimida taqdim etadi.

Île-de-France Mobilitésning tirbandliklarni kamaytirish borasidagi yondashuvi Toshkent aglomeratsiyasi 
uchun muhim amaliy ahamiyatga ega. Mazkur strategiyaning asosiy maqsadi yo‘l harakatini cheklash emas, 
balki aholining avtomobildan jamoat transporti, velosiped va piyoda harakatlanish kabi kamroq joy egallaydigan 
hamda atrof-muhitga kam zarar yetkazadigan transport turlariga o‘tishini rag‘batlantirishdan iboratdir.

	 Tirbandliklarni kamaytirishning asosiy yo‘nalishlari quyidagilardan iborat:
•	 jamoat transportini rivojlantirish;
•	 faol transport turlarini rag‘batlantirish;
•	 hamkorlikda harakatlanish va yo‘llardan samarali foydalanish;
•	 yuk tashishni optimal tashkil etish.
Jamoat transportini rivojlantirish tirbandliklarning oldini olishda eng samarali yo‘nalishlardan biri 

hisoblanadi. Shu maqsadda Île-de-France Mobilités RER va metro liniyalarini kengaytirish hamda ularning 
o‘zaro muvofiqligini ta’minlashga alohida e’tibor qaratadi. RER tizimi avtomobil yo‘llariga muqobil sifatida yuqori 
harakat tezligini ta’minlab, shahar atrofi stansiyalaridan Parij markazigacha bo‘lgan masofani kam to‘xtashlar 
bilan bosib o‘tish imkonini beradi. Bu esa yo‘lovchilarni avtomobildan ko‘ra poyezddan foydalanishga undaydi 
va natijada yo‘llardagi yuklama kamayadi. RER liniyalarining aksariyati avtomobil yo‘llaridan ajratilgan bo‘lib, 
bu ularga tirbandliklardan qat’i nazar, belgilangan jadval asosida barqaror harakatlanish imkonini beradi.

Shuni alohida ta’kidlash lozimki, RER liniyalari Parij markazida chuqur yerosti tunnellari orqali birlashtirilgan. 
Poyezdlar markaziy hududga kirganda yer ostiga tushadi. Bu esa yo‘lovchilarni shaharning eng gavjum 
hududlarida ham samarali taqsimlashga xizmat qilib, shahar ko‘chalaridagi ortiqcha yuklama va tirbandlikni 
kamaytiradi. RER va Parij metrosi o‘rtasida integratsiyalashgan stansiyalarning mavjudligi yo‘lovchilarga 
transport turini osonlik bilan almashtirish imkonini beradi, bu esa shaxsiy avtomobildan foydalanish ehtiyojini 
sezilarli darajada qisqartiradi. RER tizimi, ayniqsa eng yuqori yuklama davrlarida (ertalab va kechqurun), 
poyezdlarning yuqori chastotada harakatlanishini ta’minlaydi. Bunday yondashuv yo‘lovchilarning vokzallarda 
to‘planib qolishining oldini olib, tizimning barqarorligi va ishonchliligini oshiradi.

RER liniyalarida, xususan RER A yo‘nalishida, katta sig‘imga ega ikki qavatli poyezdlardan (double-decker) 
foydalaniladi. Bu har bir poyezdda ko‘proq yo‘lovchini tashish imkonini berib, yo‘lovchi oqimining keskin ortishi 
davrlarida ham transport tizimining uzluksiz ishlashini ta’minlaydi.

Parij atrofidagi tashqi stansiyalar yaqinida avtomobillarni qoldirib, poyezdga o‘tish uchun yirik 
avtoturargohlar (Park and Ride) tashkil etilgan. Ushbu tizim shahar atrofida yashovchi aholiga avtomobilini 
tashqi hududda qoldirib, tezkor poyezd orqali markazga kirish imkonini beradi. Natijada shahar markaziga 
yo‘naltirilgan avtomobil oqimi kamayadi va yo‘llardagi yuklama yengillashtiriladi.

Tirbandliklarni kamaytirishning yana bir muhim yo‘nalishi qisqa masofalarda piyoda va velosipedda 
harakatlanishni rag‘batlantirishdan iborat bo‘lib, Île-de-France Mobilités velosiped yo‘llarini kengaytirish va 
ularning xavfsizligini oshirish, stansiyalar yaqinida velosipedlar uchun yetarli va himoyalangan to‘xtash joylarini 
(jumladan, Véligo Location xizmati) ko‘paytirish, jamoat hududlarini rejalashtirishda piyodalarga ustuvorlik 
berish hamda qulay piyodalar yo‘laklarini yaratishga alohida e’tibor qaratadi.

Île-de-France Mobilités tirbandliklarni kamaytirishning zamonaviy usullarini joriy etishga ham katta 
ahamiyat bermoqda. Xususan, karpuling (Covoiturage) dasturlarini rivojlantirish va rag‘batlantirish yo‘llardagi 
avtomobillar sonining qisqarishiga xizmat qilib, transport tizimi samaradorligini oshiradi.

Shuningdek, jamoat transporti uchun alohida yo‘laklar ajratish va svetoforlarni avtobuslarga ustuvorlik 
beradigan tarzda sozlash orqali ularning harakat tezligini oshirish ham tirbandliklarni kamaytirishning samarali 
vositalaridan biri hisoblanadi.

Bundan tashqari, Île-de-France Mobilités yuk tashishni optimallashtirish va logistika tizimini rivojlantirishga, 
jumladan, eng so‘nggi manzilga yetkazishda (last-mile delivery) avtomobil transportidan tashqari daryo va temir 
yo‘l kabi muqobil transport turlaridan foydalanishni kengaytirishga ham alohida e’tibor qaratadi.

Yuqorida keltirilgan tajribalar shundan dalolat beradiki, aglomeratsiyalarni yagona boshqaruv organi 
orqali muvofiqlashtirish resurslardan samarali foydalanish, aholi uchun qulay shart-sharoitlar yaratish hamda 
aglomeratsiyaning iqtisodiy raqobatbardoshligini oshirishga xizmat qiladi. Shu munosabat bilan Toshkent 
aglomeratsiyasi uchun yagona boshqaruv tizimini tashkil etish maqsadga muvofiqdir (1-rasm). Mazkur tuzilmani 
O‘zbekiston Respublikasi Vazirlar Mahkamasi huzuridagi mustaqil agentlik sifatida shakllantirish hamda uning 
qarorlarini aglomeratsiya hududidagi barcha mahalliy hokimiyat organlari va idoralar uchun majburiy etib 
belgilash taklif etiladi.

Yagona aglomeratsiya boshqaruvini moliyalashtirish manbalari sifatida O‘zbekiston Respublikasi Davlat 
byudjeti va mahalliy byudjet mablag‘lari, xalqaro grantlar va kreditlar, davlat-xususiy sheriklik loyihalaridan 
olinadigan tushumlar, jismoniy va yuridik shaxslarning homiylik xayriyalari hamda qonunchilikda taqiqlanmagan 
boshqa manbalar ko‘zda tutilishi mumkin.

Yagona boshqaruv organi professional shahar menejeri (urbanist) sifatida faoliyat yurituvchi Boshqaruv 
raisi hamda tarkibiga Toshkent shahri hokimi, Toshkent viloyati hokimi va tegishli vazirliklar — Transport, 
Ekologiya, Qurilish va Investitsiyalar vakillari kiradigan Boshqaruv kengashi tomonidan boshqariladi.



M U H A N D I S L I K  VA  I Q T I S O D I Y O T

1112

2025-yil, dekabr.  № 12-son

Boshqaruv kengashining asosiy vazifalari Toshkent aglomeratsiyasi rivojlanishining strategik yo‘nalishlarini 
belgilash, moliyalashtirishda resurslarni oqilona taqsimlash, Boshqaruv raisini tayinlash hamda amalga 
oshirilayotgan faoliyat ustidan umumiy nazoratni ta’minlashdan iborat. Boshqaruv raisi esa joriy boshqaruvni 
amalga oshirish, departamentlar faoliyatini muvofiqlashtirish, strategik rejalarni hayotga tatbiq etish va 
Boshqaruv kengashiga hisobot berish vazifalarini bajaradi (1-rasm).

1-rasm. Toshkent aglomeratsiyasining yagona boshqaruv organi konseptual tuzilmasi

Aglomeratsiya boshqaruv organi to‘rtta departamentdan iborat bo‘lishi hamda ushbu departamentlarning 
vakolatlari va vazifalari aniq belgilanishi lozim.

1. Transportni rivojlantirish departamentining asosiy vazifalari aglomeratsiya uchun yagona transport 
strategiyasini ishlab chiqish, jamoat transporti (metro, avtobus, shahar elektr poyezdlari) marshrutlarini 
optimallashtirish, yagona chipta tizimini joriy etish, transport-xab markazlari (transport hubs) va avtoturargohlarni 
rejalashtirish, shuningdek, velosiped va piyodalar infratuzilmasini rivojlantirishdan iborat. Ushbu vazifalardan 
kelib chiqqan holda departamentga marshrutlarni tasdiqlash, tarif siyosatini belgilash hamda transport 
kompaniyalari uchun yagona standartlarni joriy etish vakolatlarini berish maqsadga muvofiqdir.

2. Ekologiya va yashil rivojlanish departamenti aglomeratsiyaning yagona ekologik xaritasi va standartlarini 
ishlab chiqish, yashil hududlar, parklar hamda suv havzalarini muhofaza qilish, chiqindilarni qayta ishlash 
tizimini muvofiqlashtirish, havoning ifloslanishini monitoring qilish va uni kamaytirish choralarini ko‘rish kabi 
vazifalarni amalga oshiradi. Mazkur departament qurilish loyihalariga ekologik ruxsatnomalar berish va sanoat 
korxonalariga ekologik talablar qo‘yish vakolatlari asosida faoliyat yuritadi.

3. Strategik rejalashtirish va qurilish departamentining asosiy vazifalari sifatida aglomeratsiyaning uzoq 
muddatli strategik (20–30 yillik) Bosh rejasini ishlab chiqish va uning ijrosini nazorat qilish, yer resurslaridan 
foydalanishni rejalashtirish, ijtimoiy, muhandislik va yo‘l infratuzilmasining mutanosib rivojlanishini ta’minlash 
kabilarni ajratib ko‘rsatish mumkin. Shuningdek, aglomeratsiya miqyosidagi yirik qurilish loyihalarini tasdiqlash 
hamda me’moriy-rejalashtirish talablarini belgilash ushbu departament vakolatiga kiritilishi maqsadga 
muvofiqdir.

4. Investitsiyalar va iqtisodiy rivojlanish departamenti aglomeratsiyaning yagona investitsion brendi 
va strategiyasini ishlab chiqish, hududning iqtisodiy ixtisoslashuvini (klasterlar) belgilash, investorlar uchun 
“yagona darcha” tamoyili asosida xizmat ko‘rsatish, davlat-xususiy sheriklik (DXSh) loyihalarini rivojlantirish kabi 
vazifalarni bajaradi. Departamentga investitsion loyihalarni tasdiqlash jarayonida ishtirok etish, investorlarga yer 
ajratish va imtiyozlar berish bo‘yicha tavsiyalar ishlab chiqish vakolatlarini taqdim etish maqsadga muvofiqdir.

X U L O S A  V A  T A K L I F L A R  
Toshkent aglomeratsiyasining yagona boshqaruv tuzilmasini shakllantirish aholi uchun qulay va o‘zaro 

integratsiyalashgan transport tizimini yaratish, aglomeratsiyaning ekologik holatini yaxshilash, sog‘lom yashash 
muhitini ta’minlash, shaharsozlik faoliyatini tartibga solish, infratuzilma masalalarini tizimli hal etish, hududning 
investitsion jozibadorligini oshirish va yangi ish o‘rinlarini yaratish, shuningdek, resurslardan (yer, byudjet, 
infratuzilma) samarali foydalanishga xizmat qiladi.

Yagona aglomeratsiya boshqaruvini tashkil etish shunchaki yangi idora tuzish emas, balki boshqaruv 
falsafasini yangilashdir. Ushbu yondashuv Toshkent aglomeratsiyasining kelajakdagi rivojlanishini barqaror, 
tizimli va aholi manfaatlariga yo‘naltirilgan holda boshqarish imkonini beradigan muhim strategik qadam 
hisoblanadi. Mazkur konseptual tuzilma kelgusida mukammal normativ-huquqiy baza va samarali amaliy 
mexanizmlarni ishlab chiqish uchun mustahkam asos bo‘lib xizmat qiladi.

